Teachtaireacht na Nollag 2013

An t-Easpag Réamonn de Brún        Deoise Chiarraí

Dia dhaoibh. Nollaig shona daoibh

Guím Nollaig shona agus lán de ghrásta do gach éinne i ngach paróiste i gContaetha Corcaí agus CiarraI i nDeoise Chiarraí, ón leanbh sa chliabhán, 100 uair a chloig ar an saol go dtí an duine atá céad bliain d’aois; ón daoine is sláintiúla agus is láidre go dtí an duine is laige agus atá lán de phianta; ón duine is boichte go dtí an duine is saibhre. Aithním  na baill clainne ar fad atá imithe ar imirce agus na h-inimircigh ar fad atá mar bhaill d’ár gcomhluadair.

‘Sé mo ghuí an Nollaig seo ná go mbeannaí Dia ár dteaghlacha. Tá daoine faoin uile shórt de bhrú. Fad is a ghuím sonas ar gach tigh sa Deoise, tuigim an brón atá i mórán tithe – brón toisc go bhfuil baill clainne thar lear an Nollaig seo, brón toisc go bhfuil deacrachtaí idir bhaill den teaghlach nó toisc nach bhfuil post ag duine, brón a thagann le easpa sláinte nó bás duine den teaghlach le déanaí. Go mothóidh na daoine faoine uile shórt bróin Críost i láthair ina saoil, a ghrá, a ghrásta, nach bhfuil siad ina n-aonar.

Go mba tréimhse é an Nollaig gur féidir le daoine a dtrioblóidí a chur i leataoibh ar feadh cúpla lá agus taitneamh a bhaint as comhluadar a chéile. Go mbeimid ar ár sáimhín só le gáire agus gliondar agus sástacht as ár mbeannachtaí. Nuair a dheinimid é sin mothaímid nach bhfuilimid inár n-aonar, go mbeidh toradh ar ár n-iarrachtaí, go bhfuil Dia go maith. Éireoidh linn trí chabhair Dé, tá Dóchas ann.

‘Sé Íosa Críost ár nDóchas. ‘Sé an brí atá leis  an Nollaig ná Dea-Scéal. Le céiliúradh na Nollag tugaimid faoi deara go bhfuil Dia ag croí gach aon rud, na cruinne go léir, de gach beatha daonna atá ann, Dia go bhfuil grá Aige do gach rud a chruthaigh Sé agus do gach aon duine againn. ‘Bhí an méid sin grá ag Dia don saol gur thus Sé a Aon-ghin Mac’. Measaim go minic nach bhfuil gá ach stoppadh agus féachaint ar an leanbh sa mháinséar sa chrib chun teacht ar chroí na Nollag. Stoppadh agus féachaint go mion le tabhairt faoi deara gurbh é seo an bealach a d’eirigh le Dia bheith páirteach inár mbeathaí. Tá Sé linn go fíor i gcónaí.

Le tamall de bhlianta anuas cuirim luach ar chomh Críostaí is atá Daidí na Nollag. Tugann Daidí le Nollag le fios do gach leanbh go bhfuil duine éigin amuigh ansin a thugann grá dóibh agus a theastaíonn iad a bhá le bronntanais agus a mbeathaí a líonadh le rath – agus nach dteastaíonn ón nduine sin aon rud a fháil thar n-ais. ‘Sé an duine sin ná Dia ár n-Athair. Tugann gach bronntanas a fhaigheann leanbh ó Dhaidí na Nollag le fios go bhfuil Dia grámhar, flaithiúil againn ag croí-lár na cruinne. Tugann ár nDia flaithiúil gach rud dúinn, bronntanas an domhain atá againn agus bronntanas na beatha féin.
Cuimhneoidh gach duine againn ar 2013 de bharr triúr duine cáiliúil. D’eirigh an Pápa Benedict as a chúram mar phápa i Mí Feabhra ar Fhéile na Maighdine Muire de Lourdes, Lá Domhanda na n-Easlán. Comhartha dlúthpháirtíochta ab ea é sin le gach éinne atá breoite nó ag eirí críonna. Mí ina dhiaidh sin toghadh Pápa nua, an Pápa Proinnsias ón Argentín. Tá borradh curtha i bhfeidhm inár gcreideamh ar fad aige. Fuair Nelson Mandela bás i rith na míosa seo. Ag cuimhneamh ar an triúr seo  le chéile, tá sé cinnte go nglaonn siad orainn Dia a adhradh agus saothrú ar son an chirt, ar son na dínite daonna agus ar son saoirse ón mbochtanas do gach éinne.

‘Sí 2013 an bhliain chomh maith a thánaig mé i bhur measc mar bhur n-easpag. Gabhaim buíochas le gach éinne a chuir fáilte chomh croíúil agus chomh caoin liom le sé mhí anuas. Tá bhur gcreideamh láidir go hiontach. Tá bhur dteacht le chéile mar chomhluadar le cinntiú go bhfuil saol saibhir agus lán ag bhur bparóiste go hiontach. Gabhaim buíochas le daoine agus le sagairt don fhuinneamh agus don gníomhaíocht go léir a chím i ngach áit.
Tá féile na ndaoine thar a bheith spreagúil, m.sh an tacaíocht le seachtainí anuas do charthanachtaí áitiúla ar nós Chumann Uinseann de Pól, an KDYS ( Seirbhís na nÓg i nDeoise Chiarraí) agus bailiúchán Trócaire do Syria agus na Philippines. An Nollaig seo, agus ‘fhios againn an gátar atá thart timpeall orainn, dein iarracht rud éigin a thabhairt do charthanachtaí áitiúla agus bheith praicticiúl ó thaobh na mbronntanas a thugann tú do do mhuintir agus do cháirde. Is féidir do bhronntanas praicticiúl bheith tagtha ó Dhia.
Téama a bhain le mo Oirniúchán  Mí Iúil seo caite ná ‘sheol Naomh Bréanainn ar na farraigí móra, an cúram againne ná aire a thabhairt do na cóstaí ag ‘baile’. Tugann na focail seo onóir do chreideamh ár sinsear agus tugann siad dúshlán do chreideamh ár nglúine. Tréimhse is ea an Nollaig nuair a dheinimid athnuacan ar ár gcreideamh in Íosa Críost. Inár ré, nuair nach féidir linn bheith cinnte go dtabharfar ar aghaidh an creideamh agus go ndéanfar é a roinnt le daoine eile, tugaim cuireadh do éinne go bhfuil claonadh acu bheith as láthair do Aifreann an Domhnaigh teacht thar n-ais agus ceangal a dhéanamh le do chomhluadar áitiúil i gcéiliúradh an Aifrinn. Ar an Domhnach bíodh an t-am sin agat chun sos a thógaint agus casadh ar Dhia, a ofrálann É féin do gach aon duine againn, ‘glacaigí agus ithigí é seo, ‘sé seo mo chorp a thabharfar ar bhur son’.
Iarraim oraibh an Nollaig seo chomh maith guí ar son gairmeacha chun na sagartóireachta agus chun na beatha rialta. Cuirfidh Dia dóthain ar fáil i gcónaí. Tá ‘fhios ag gach paróiste an luach atá ar shagart a bheith ina measc. Guígí go gcloisfidh roinnt daoine fásta óga an teachtaireacht agus go dtabharfaidh siad freagra ar an nglaoch chun lán-sheirbhíse inár ndeoise mar shagairt nó mar mhná rialta. Ní haon bheatha fhuraist gairm chun friotháil san eaglais ach is gairm lán agus saibhir í.

Mar fhocal scoir tugaim cuireadh daoibh machnamh a dhéanamh liom ar roinnt véarsaí a bheidh sa tSoiscéal againn Lá Nollag. Gabhann siad mistéir grá Dé, á thaispeáint in Íosa.

“Agus rinneadh feoil den Bhriathar, chónaigh Sé inár measc agus chonaiceamarna a ghlóir “ (N.Eoin 2). “ Agus chuaigh Iósaef suas ón n©ailíl go dtí cathair Dháiví ar a nglaoitear Beithil...agus rug Muire a chéadghin mic, agus chuir i gcrios ceangail é agus shín i máinséar é...agus thaiscigh Muire in cuimhne na nithe seo uile ag machnamh orthu ina croí “ (Lúcás 2).

Guím Nollaig shona, naofa agus shíochánta do gach éinne

